
Confederacion Intersindical Galega

Sobre a reforma das pensions

O BOE do 17 de marzo de 2023 publica o “Real Decreto-lei 2/2023, do 16 de marzo, de
medidas urxentes para a ampliacidn de dereitos dos pensionistas, a reducién da fenda
de xénero e o estabelecemento dun novo cadro de sustentabilidade do sistema
publico de pensidns”.

Con estas notas, a CIG quere facer unha valoracion critica da reforma, que, lonxe da
propaganda despregada polo Goberno e da reaccidon hiperbdlica da dereita
empresarial, politica e mediatica, non supdn ningunha fisgoa ou ruptura coa lifia
marcada en reformas anteriores do sistema de pensidns, sendn a consolidacion dos
recortes anteriores e unha promesa de recortes futuros.

1. Dialogo social a espaiiola

Antes da aprobacion do decreto-lei, a CIG dirixiuse ao Ministerio de Inclusion,
Seguridade Social e Migracions para esixirmos cofiecer a proposta de reforma,
atendendo 4 nosa condicién de central sindical mais representativa, con presenza nos
diferentes organismos de participacion institucional do Ministerio. Os resultados foron
nulos. Estamos ante unha nova demostracidon das nosas reiteradas denuncias sobre o
papel do chamado “didlogo social”.

Madis ala do alcance negativo para a clase traballadora do que historicamente se
acorda nese marco, é unha instancia antidemocratica e negadora dos dereitos de
representacion de sindicatos como a CIG.

Asi mesmo, o escurantismo con que se trata todo este asunto impide que unha
cuestidon de tanta relevancia veia precedida do necesario debate social e capacidade
de proposta.

2. Unha lina historica de recortes

Esta reforma chega & opinion publica moi adozada e maquillada, dentro dunha
ofensiva propagandistica do Goberno espafiol que non nos debe confundir. A nosa
obriga é analizarmos con perspectiva de clase as accidns e decisiéns do Goberno, por
moito que este se sitle na esquerda, por moito que esaxere co didlogo social, por
moito que se faga acompanar de UGT e CCOO, e tamén por moito que o debate estea
contaminado polas respostas radicais da patronal e a dereita.



Polo tanto, a primeira conclusién pode ser que o Goberno freou as slas primeiras
intencidns (se cadra lanzadas a modo de globo-sonda) en ano electoral e ante a
resposta social que lle podia vir enriba, onde a CIG tamén ten a sua parte. Asi é todo é
unha reforma de recortes, que mantén importantes elementos lesivos que fan dela
unha mala norma, ainda que non tefiamos sobre a mesa a peor version posibel.

En todo caso, os elementos fundamentais e mais graves das reformas anteriores
manténense inalterados, xa que estamos ante un novo alargamento do periodo de
calculo da pension, ainda que os termos utilizados na sua explicacion e os calendarios
para a sua implantacion poidan levar a engano sobre o seu alcance.

Esta nova reforma ddse nun contexto en que se produciron varias reformas dentro da
presente lexislatura, as de xullo de 2021 e xullo de 2022 —que resumidamente
recordaremos— pechando o circulo de mudanzas lexislativas presentadas
enganosamente como de recuperacién dos dereitos que se perderan coa reforma do
PP de 2013.

Aquela reforma do 2013 é as veces sinalada como a unica culpabel do deterioro do
sistema publico de pensidns, por impor un mecanismo de revisidon das pensiéns que
impedia a revalorizacién de acordo ao IPC e por fixar un calendario de aplicacién do
factor de sustentabilidade que se aprobara na reforma do 2011, e polo cal canto mais
anos vivise unha persoa despois da sUa xubilacién, menos cobraria. Posteriormente
este factor foi substituido polo Mecanismo de Equidade Interxeracional (MEI).

En realidade, esa presentacidon da reforma de 2013 como a Unica negativa é unha
manobra de distraccién do actual Goberno, para asi poder vender como boa a reforma
do 2011 do Goberno do PSOE e do didlogo social, e reafirmar o que foi unha norma
moi negativa que estamos a sufrir cada dia que pasa nas suas mais nefastas
consecuencias: o atraso da idade de xubilacién dos 65 aos 67 anos e a ampliacién dos
15 aos 25 anos o periodo de cdlculo. Esta reforma mantén inexorabel o seu calendario
de execucién, iniciado no 2013 e que rematara en 2027.

Asi, en xullo de 2021 aprdbase a primeira reforma da actual lexislatura, que segue a
desligar a suba das pensions do IPC real interanual acumulado, creando un novo
indicador, o chamado IPC medio, que non garante o poder adquisitivo das pensions.
Ademais, introduce novas penalizacidns para calquera acceso anticipado a xubilacién e
aproba mais atrancos para o recofiecemento por lei de coeficientes redutores da idade
de xubilacion nas profesions de maior penosidade e perigosidade.

Finalmente, a reforma de xullo de 2022 aproba os chamados plans de emprego de
pensions, consistentes na promocion a través da negociacidon colectiva de plans
privados de pensidns no ambito de cada sector, que seran xestionados por compaiiias
financeiras e aseguradoras.



3. Chaves da reforma de 2023

3.1. Nova ampliacion (de 25 a 29 anos) do periodo de calculo das
pensions, coa conseguinte reducion do seu importe

e PRINCIPAIS NOVIDADES

Fixase unha nova féormula para determinar a base reguladora da pensién de xubilacidn,
que sera o cociente de dividir entre 378 a suma das bases de cotizacién da persoa
afectada durante os 324 meses anteriores ao do mes anterior ao do feito causante,
obtidos consonte ao previsto na norma.

Seran seleccionados os 348 meses consecutivos e inmediatamente anteriores ao do
mes previo ao do feito causante e desas 348 bases, calculadas consonte ao previsto na
norma, escolleranse de oficio as 324 bases de cotizacion de maior importe.

Estas modificacions relativas ao modo de cdlculo da pensién de xubilacién entraran en
vigor 0 1 de xaneiro de 2026, ainda que até o 1 de xaneiro de 2037 seran aplicadas de
forma gradual, tal como se prevé nas disposicidns transitorias.

Por outra banda, regulase especificamente un réxime transitorio diferente, até o ano
2044, que permitird as persoas que se xubilen nas duas préximas décadas acollerse a
lexislacion anterior para causar dereito a pension de xubilacidn (disposicion transitoria
cuarta da Lei Xeral da Seguridade Social).

Polo tanto, desde o 1 de xaneiro de 2026 entra en vigor o novo cdlculo do cémputo
para a contia das pensions, sendo desde ese momento a norma que a contia das
pensions se calcula, tomando 29 anos e descartando os dous peores.

Esta entrada en vigor serd gradual e en convivencia co modelo anterior (o dos 25 anos)
gue pasa a ser un sistema “a extinguir” e que sé se aplicard no caso de que o resultado
sexa “mais favorabel” con respecto ao modelo de 29 anos.

A partir do ano 2044, o unico cdmputo posibel sera o novo.

Segundo o recollido nos puntos 23, 36 e 40 do artigo Unico do Real Decreto-lei, a
aplicacion sera de oficio, e sera a propia Seguridade Social a que decida cal se aplica,
en funcién do que considere “mais favorabel”. Non habera opcion de escoller nin que
modelo de cémputo se aplicard, nin tampouco os dous anos a descartar dos 29.



ESCALADA DO COMPUTO NOVO
ANO COMPUTARIANSE | DUN TOTAL DE | DESCARTARIANSE
2026 25 anos 2 meses |25 anos 4 meses 2 meses
2027 25 anos 4 meses |25 anos 8 meses 4 meses
2028 25 anos 6 meses 26 anos 6 meses
2029 25 anos 8 meses |26 anos 4 meses 8 meses
2030 25 anos 10 meses | 26 anos 8 meses 10 meses
2031 26 anos 27 anos 1lano
2032 26 anos 2 meses |27 anos 4 meses 1ano 2 meses
2033 26 anos 4 meses |27 anos 8 meses| 1ano 4 meses
2034 26 anos 6 meses 28 anos 1 ano 6 meses
2035 26 anos 8 meses |28 anos 4 meses 1 ano 8 meses
2036 26 anos 10 meses | 28 anos 8 meses | 1ano 10 meses
2037 en 27 anos 29 anos 2 anos
diante

DESESCALADA DO COMPUTO ANTIGO
De 2026 a 2040 25 anos
2041 25 anos e medio
2042 26 anos
2043 26 anos e medio
2044 e seguintes 27 anos (de 29)

e VALORACION CRITICA

O Goberno aprobou unha nova reforma que alarga de novo o periodo de calculo,
cando ainda nin sequera esta culminada a execucidn da reforma de 2011. Agravase asi
a caida progresiva da contia das pensiéns, que vimos padecendo desde a sua
aprobacion e que a dia de hoxe esta entre un 15 e un 18%, a que habera que sumar a
que derive desta nova reforma. Segundo o Banco de Espafia, cada ano de aumento do
periodo de calculo significa un 0,5% de reducidn da pension.

Malia que os voceiros do Goberno non o queiran admitir, é evidente que se produce
un aumento no periodo de calculo aos 29 anos, entre 2026 e 2038 (con posibilidade de
descartar os 24 meses de peores cotizacidns). Ainda que conviva o actual sistema de
25 anos, sera sO6 durante 12 anos, pois a partir do 2038, o periodo de cdlculo sera
unicamente o de 29 anos.

A forma de temperar este grave recorte de dereitos é demorar no tempo os seus
efectos, como xa se fixo en 2011. Naquela reforma, pasouse de forma progresiva de 15
a 25 anos para o periodo de calculo da pension (entre 2013 e 2023) e atrasouse tamén
progresivamente a idade de xubilacién dos 65 aos 67 anos (entre 2013 e 2027).



Novamente, estamos ante unha reforma perversa, que aparenta ser neutra para as
persoas que estdn ds portas de accederen a xubilacién, mais ao mesmo tempo reserva
unha labazada para as xeracidons mais novas.

Ademais, non se pecha a posibilidade de que a reforma se endureza, aplicando a sua
peor versién. A norma atrible novas competencias 4 AlReF (Autoridad Independiente
de Responsabilidad Fiscal) que ditaminarad cada tres anos en nome os axustes (por non
dicir recortes) que, consonte as normas de estabilidade orzamentaria impostos pola
UE, terdn que aprobarse se a proxeccion de gastos e ingresos non se cumpre. Chama a
atencion que o primeiro presidente da AlReF, organismo creado na esteira da
modificacién do artigo 135 CE en 2011, foi precisamente o actual ministro José Luis
Escriva.

3.3. Incremento timido nos ingresos do sistema

e PRINCIPAIS NOVIDADES
a) Aumento das bases maximas de cotizacion

Disponse que o tope maximo estabelecido para as bases de cotizacién da Seguridade
Social de cada un dos seus réximes sera actualizado anualmente na Lei de Orzamentos
Xerais do Estado nunha porcentaxe igual ao que se fixe para a revalorizacion das
pensidns contributivas.

b) Cotizacion adicional de solidariedade

Por outro lado, introducese unha cotizacidn adicional de solidariedade para os salarios
gue superen as bases maximas de cotizacion para as persoas traballadoras por conta
allea. Concretamente, a cota de solidariedade serd o resultado de aplicar :(i) un tipo do
5,5% & parte de retribucion comprendida entre a base mdaxima de cotizacién e a
cantidade superior a esa base maxima nun 10%; (ii) un tipo do 6% & parte de
retribucién comprendida entre o 10% superior 4 base maxima de cotizacion e 0 50%; e
(iii) un tipo do 7% a parte de retribucidon que supere a anterior porcentaxe.

A cotizacién adicional de solidariedade entra en vigor o 1 de xaneiro de 2025 e
incrementarase desde o ano 2025 ata o ano 2045, ano en que alcanzara o tipo
definitivo.

c) Cotizacion finalista do mecanismo de equidade interxeracional

Coa finalidade declarada de preservar o equilibrio entre xeraciéns e fortalecer a
sustentabilidade do sistema da Seguridade Social a longo prazo, modificase o
mecanismo de equidade interxeracional (MEI), consistente nunha cotizacidon finalista
aplicabel en todos os réximes e a todos o0s supostos en que se cotice pola continxencia
de xubilacidon, que non computard para efectos de prestacidns e que nutrird o Fondo
de Reserva da Seguridade Social. Concretamente, a cotizacion serd de 1,2% (1% para a
empresa e 0,2% para a persoa traballadora).



A cotizacion finalista do mecanismo de equidade interxeracional terd efectos desde o 1
de xaneiro de 2023 e ata 0 31 de decembro de 2050, de acordo coa escala que prevé a
norma.

En 2023 serd de 0,6% (0,5% a cargo da empresa e 0,1% da persoa traballadora) e sera
incrementado progresivamente até o ano 2029 de acordo coa escala prevista na
norma.

e VALORACION CRITICA

O Goberno gabase de que a reforma mellora a capacidade de ingresos do sistema,
para o facer sustentabel. Ainda que calquera paso nese sentido é positivo, é un avance
apoucado, que non compensa 0s novos recortes nin anula os efectos prexudiciais que
imos ter, nin os que estamos a pagar desde a reforma do 2011.

Por unha banda, impldntase unha nova cotizacién, chamada de solidariedade, sen
ningun tipo de progresividade en atencidn aos niveis salariais e acérdase un aumento
das cotizaciéns mediante a aplicacion do MEI, xa en vigor desde xaneiro de 2023,
pasando do actual 0,6% ao 1,2% no 2029. Isto significa para a clase obreira unha
mingua da sUa capacidade econdmica, xa que lle aplican un desconto maior na sua
base de cotizacion, que se suma 34 caida do poder adquisitivo dos salarios que estamos
a vivir e ao impacto que tera no seu momento a posta en marcha dos plans de
emprego de pensidns.

Na CIG preocupanos que, sendo positiva a decision de destopar as bases maximas de
cotizacion, o incremento sé se sitle nun 1,2% por riba do IPC, e fique sen pechar
totalmente a posibilidade de aumentar a pension maxima no futuro.

Asi mesmo, botamos en falta que, para mellorar os ingresos da Seguridade Social, non
se acheguen solucidns para afrontar a caida de salarios e 0 aumento da precariedade
laboral, resultado das ultimas reformas laborais que, coas novas modalidades
contractuais (tempo parcial, fixo-descontinuo, etc.), fai que sexan mais os sectores da
clase traballadora con baixos salarios e precariedade, pofiendo en constante ameaza
os ingresos da Seguridade Social.

E rechamante que nada se faga para resolver o acontecido co baleirado do Fondo de
Reserva da Seguridade Social, fondo publico especial para pagar as pensidns en caso
de necesidade, que entre os exercicios 2012 e 2018 foi usado para fins diferentes
daqueles para os que naceu.

Asemade, tampouco se propofien medidas para remediar, ou cando menos
compensar, a perda de ingresos na caixa da Seguridade Social ante a permanente e
descontrolada utilizacién das bonificaciéns, reducidns etc., das cotizacidns de que se
vefien beneficiando as empresas en cantidades descomunais.



Compre lembrar que a aprobacién dos plans de emprego de pensions empobrecera
mais os salarios (e, con eles, as pensidns futuras) porque se fan con base 4s achegas
que nacen do salario das persoas traballadoras, mentres que as empresas teran
suculentas desgravaciéns fiscais, causando todo iso unha reducién dos ingresos da
caixa da Seguridade Social e dos impostos, coa agravante que, ao seren de xestion
privada, existe un maior risco para a viabilidade deste fondos das persoas
traballadoras.

Por udltimo, como a salde e a educacién, o sistema de pensidéns é unha actividade
esencial do Estado, polo que debe desaparecer o veto ao seu financiamento con cargo
aos orzamentos e os tributos que gravan a riqueza, vefia de onde vefia.

3.3. Contia das pensions mais baixas, fenda de xénero, ampliacidn
da cotizacion na excedencia por coidados e cotizacion do
alumnado en practicas

e PRINCIPAIS NOVIDADES
a) Revalorizacion das pensions minimas e non contributivas

As pensidons minimas con cénxuxe a cargo aumentaran para que en 2027 poidan
chegar ao 60% da renda mediana dun fogar con duas persoas adultas.

Pola sUa vez, as pensidons non contributivas chegardn en 2027 ao 75% do limiar da
pobreza dun fogar dunha persoa.

b) Fenda de xénero e cobertura de lagoas
O complemento de fenda subird nos dous préximos exercicios un 10% adicional ao IPC.

Modificase o método de cobertura de lagoas de cotizacidn, con enfoque especial para
as mulleres, de xeito que se cubriran até cinco anos sen carga de cotizacién co 100% da
base minima, fronte aos catro actuais. O sexto e o sétimo ano sen cotizar cubrirase cun
80% da base minima, fronte ao 50% actual.

c) Ampliacién do tempo cotizado nas excedencias e reducidns por coidados

Modificase a norma para ampliar de dous a tres anos o periodo considerado como
cotizado para efectos das prestacions da Seguridade Social (xubilacion, incapacidade
permanente, morte e supervivencia, nacemento e coidado de menor) respecto dos
periodos de excedencia por coidado de familiares, asi como os periodos de reducién
de xornada.

Compre chamar atencion de que nas excedencias por coidados de fillos ou fillas se
computaban para estes efectos os 3 anos, de modo que a mudanza sé afecta as

excedencias por coidado de familiares e as reduciéns de xornadas por coidado de
menores.

d) Equiparacion do traballo a tempo parcial co traballo a tempo completo

Introducese a equiparacion para todos os efectos de cotizacidon e de prestacions da
Seguridade Social. Porén, isto non beneficia persoas traballadoras con contrato fixo-
descontinuo, que pasaran a ter a consideracion de tempo parcial sé para os efectos da
determinacién da base reguladora diaria da prestacion por incapacidade temporal.

e) Cotizacion do alumnado en practicas

O alumnado que realice prdcticas nas empresas dentro dun determinado programa de
formacién cotizara a Seguridade Social. Nesta nova cobertura entrard tanto o
alumnado universitario como o de formacion profesional, en determinadas condicions.
Nestes casos, a cotizacidn por continxencias comuns reducirase un 95%.

e VALORACION CRITICA

No relativo ds pensidns minimas contributivas e non contributivas, o lexislador
concédese un prazo de catro anos para chegar a un obxectivo que non chega ao que
deberia ser xa unha realidade: que a pensién minima sexa dun importe igual ao 60%
do salario medio, tal e como recomenda a Carta Social Europea para o SMI e as
pensidns, que no ano 2023 corresponderia a 1.212,90 euros , xa que o salario medio
estd en 28.301 euros ano.

A expectativa sobre a cobertura de lagoas de cotizacidn, con especial afectacién no
caso das mulleres, queda en menos do necesario. Créase unha férmula mediante un
escalado que vai a bases minimas e sé a un periodo maximo de sete anos, sen dar
solucién xusta das frecuentes interrupciéns da traxectoria laboral das mulleres, vitimas
da precariedade dos contratos parciais e da irregularidade da vida laboral.

No caso das excedencias e reducions de xornada por coidados, inda co aumento a tres
anos o tempo en que contan como cotizado, as mulleres seguen sendo prexudicadas,
dado que son maioritariamente as que fan uso deste tipo de medidas de conciliacion.
Se non se cotiza toda a duracién das reduciéns de xornada por coidados, e non se
implantan medidas mais ala dos 3 anos de excedencia por coidados, séguese a afondar
na desigualdade histdrica que sofren as mulleres & hora de accederen a pension de
xubilacion.

En relacidn coa equiparacion para efectos de cotizacidn calquera que sexa a xornada,
incorpdérase @ norma legal o que xa era unha realidade na xurisprudencia. Porén,
resulta inxusto non facer o mesmo co persoal fixo-descontinuo, para evitar que esta
modalidade contractual precaria tan estendida continle a aumentar a desproteccion
destas persoas traballadoras tamén no ambito da Seguridade Social.



Pérdese de novo a oportunidade de dignificar as condicions do alumnado en practicas
a hora da sua incorporacion ao traballo con cobertura plena da Seguridade Social, para
asi rematar cos abusos pola frecuente utilizacion destas persoas como man de obra
barata e sen dereitos. Por outra parte, non se entende que tamén por esta via as
empresas poidan ter bonificacidns ou reducidns de cotizacién nalguns supostos.

4. Conclusions

e A reforma das pensions de 2023 mantense no carreiro das anteriores: baséase
en sementar a dubida sobre a viabilidade do sistema publico de pensidns,
atemorizando a poboacién traballadora coa sua futura quebra para dirixir a sua
capacidade de aforro aos fondos privados de pensions.

e A dindmica de reformas lexislativas continuas, cada poucos anos, conduce
devagar & demolicion do actual sistema de pensidns, publico, de reparto e
solidario. Camifiase cara a sUa residualizacidn e privatizacidén, para o converter
nun sistema asistencial e de beneficencia.

e O Goberno espafiol, que se ten por progresista, porfia na submisién e
obediencia cega a disciplina neoliberal para satisfacer as duras esixencias da UE
gue permitan acceder aos envelenados fondos europeos que estan a hipotecar
o noso futuro ao esixir recortes e medidas inxustas que nos fan retroceder en
dereitos.

e E deplorabel o comportamento de CCOO e UGT, da man do Goberno, para
acometer esta nova reforma cando en Franza a oposicion a reforma das
pensiéns xuntou todo o movemento sindical e toda esquerda politica na folga e
na mobilizacién como respostas a unha agresiéon comparabel @ que se da no
Estado espafol.

Santiago de Compostela, 20 de marzo de 2023



